
WILHELMUS , BAVARIE DUX , WILHELMUM MAR -

C HIONEM HACHBERGA - SAUSENBERGENSEM CONCILII

BASILIENSIS DEFENSOREM IN SUI IOCUN

CONSTITVUII .

ANNO MCCCCO

Ex Archivo Badenſi .

on Gottes Gnaden Wir Wilhelm Pfaltzgrav bey Rhein vnd Hertzog

in Bayern , Beſchirmer des Heiligen Concilii zu Baſel vnd Stadt -

halter des Allerdurchleuchtigſten Fürſten vnd Herrn , Herrn Sigmun -

den , Römiſchen , Ungriſchen vnd Beheimiſchen Künigs &c . bekennen

vnd tun kunt in dem offen Briefe , alſs vnſer gnedigiſter Herr , ehge -

nannt , vnſs den H . Concili zu Baſel zu beſchirmen geben vnd zu ſei -

nem Statthalter gemacht hat von Nothurft wegen des H . Concili , auch

von wegen ſolcher Krieg , Vnfrid vnd Gebrechen , die dann in dieſen

Landen aufferſtanden vnd noch ſind , dardurch das H . Concili an Zu -

führung aller Nothurft , auch die Leut , die darzu vnd davon raiten vnd

Wandeln , faſt betrübt , etlich gefangen , an leib vnd gut beraubt vnd

beſchädigt werden , ſolches zu fürkommen vnd ze wenden , So haben

Wir vnſs mit etlichen des heiligen Reichs Graven , Herrn , Rittern ,

Knechten , Mannen vnd des Reichs Stätt Botten , die Wir dann von

ſolcher obgeſchribener Sach vnd Nothurft wegen zu vnſs her gen Baſel

gebetten

gebetten vnd gefordert hatten , vnderredt die vnſs gerathen haben ,

Wir ſollen vnſs mit etlichen des Reichsfürſten , der Land dann hie her -

anſtoſsen , auſs ſolchen Sachen auch underreden vnd Ihr hülf darzu be -

gehren , daſs Wir alſo nach ihrem Rath tun vnd vnſs zu vnſern vettern

dem Pfaltzgrafen , zu vnſerm Schwager , dem Hertzog von Berge , zu

Hertzog Stephan von Bayern , dem Biſchof von Straſsburg vnd etli -

chen andern Fürſten fügen wöllen &c . Herauf mit mehrgedachtem

Mut vnd gutem Rathe , So haben Wir den Wohlgebohrnen Wilhelmen ,

Marggraven zu Hochberg , Herren zu Rötelen vnd Suſsenberg zu vn -

ſern Fürweſer ſölch Zeit , die Wir jetzo bey vnſern Freunden ſeyn

werdend , gemacht vnd machen wiſsenlich in Kraft diſs briefs , alſo

dieweil wir aus ſeyn , daſs er das Heilig Concili beſchermen , die Leut ,

die darzu vnd davon ziehen wöllen , Gelaitt vnd zu belaitten ſchaffe

vnd vnſs in allen Sachen , wie ſich die machen werden , verweſe , glei -

cher weiſs alſs wir ſelbs tun möchten , ſo wir perſönlich da wären vf

den Gewalts Brief , den vnſer obgenannt gnadigſter Herr vnſs geben

hätt , darauf Wir alle Fürſten , Geiſtlich vnd Weltlich , auch alle Grä -

ven , Freiherrn , Ritter , Knecht , Stett , Märkt vnd ſunderlich den

Bürgermeiſter , Rät vnd Burger gemeinlich der Stadt zu Baſel vnd

auch alle ander , welches Weſen die ſeyn , die von dem obgenannten

Marggraven in vnſers gnädigſten Herren des Römiſchen Künigs vnd

vnſer Namen erſucht , ermahnet und gebetten werden , fleiſsiglich bit -

ten , daſs Ihr dem obgenannten Marggrafen in vnſern Abweſen , das

doch nit lang ſeyn ſoll , hilflich , rätlich vnd beygeſtendig ſeyt , in al -

lem dem , das er von des heiligen Concili vnd des heiligen Reichs we -

gen an Euch begehren werde , alſs vnſs ſelbs , das Wollen wir gen euch

allen vnd Ewer jeden beſunder freundlich beſchulden , vnd gnäadiglich

erkennen , vnd das vnſerm gnädigſten Herren dem Römiſchen Künig au

aller Willigkeit von euch ſagen vnd verkünden . Zu wahrem Vrkund

aller vorgeſchribner Sach , ſo haben Wir vnſer Inſigel auf den Brief

heiſsen henken vnd geben ze Baſel am Sanct Johannes , des Baptiſten

Abend , Anno Domini milleſimo quadringenteſimo triceſimo ſecundo .

( . 8 )

SIGISMUNDUS IMPERATCOR WILHELMO MARCHIONI

HOCHBERGA - SAUSENBERGENSIOMNIAPRIVILEGIA

CONFIRMAT .

ANN 0 MCCCCXXXIV .

Ex Tabulario Badenſi .

W. I Sigmund von Gottes Gnaden , Römiſcher Kaiſer , zu allen

Zeiten Mehrer des Reichs , vnd zu Hungarn , zu Beheim , Dal -

matien , Croatien &c . Künig , bekennen vnd tun kundt offenbar mit

dieſem brief allen den , die Ihn ſehen oder hören leſen , Wann vnſs der

Wohlgeborn Marggrav Wilhelm von Hochberg zu Rötelen vnd Suſen -

berg , vnſer Rate vnd des Richs lieber getrewer demütiglich gebethen

hat , das wir Ihm alle vnd jegliche ſine Gnaden , Freiheite , Rechte ,

